
Fondacija Dogs Trust je jedna od najvećih 
organizacija za dobrobit pasa u Velikoj 
Britaniji i svijetu koja se od svog osnivanja 
1891. godine angažira na sistemskom 
unapređenju dobrobiti pasa. Naša misija 
da dođemo do dana kada će svi psi 
uživati u sretnom životu i kada neće biti 
u opasnosti od nepotrebnog uništenja, 
uvijek je u središtu svega što radimo. Dogs 
Trust se finansira isključivo od donacija koje 
se ne sakupljaju u BiH i ne koristi sredstva ni 
jednog budžeta. 

Međunarodni angažman

Dogs Trust već 20 godina učestvuje i 
podržava brojne međunarodne aktivnosti 
i projekte, uključujući međunarodno 
rasprostranjeni projekat za iskorjenjivanje 
opasne infekcije, bjesnila, “Mission 
Rabies” koji svake godine spašava veliki broj 
ljudskih, posebno dječijih, života. 

Međunarodni programi se od 2016. godine 
provode u okviru sestrinske organizacije 
Dogs Trust World Wide. 

Dogs Trust podrška u BiH

Fondacija Dogs Trust je svoje djelovanje u 
Bosni i Hercegovini započela 2012. godine 
zabrinuta zbog eskaliranog problema 
napuštenih pasa ali i ohrabrena zbog 
progresivnog, proevropskog državnog 
Zakona o zaštiti i dobrobiti životinja 
usvojenog 2009. godine. Ovaj Zakon je 
zamijenio stari, neefikasni i nehumani 
način upravljanja populacijom pasa koji se 
zasnivao na masovnom uništavanju. 

Unapređenje dobrobiti pasa je u interesu 
cijele zajednice, jer sretni psi koji imaju 
odgovorne vlasnike neće predstavljati rizik 
zajednici. Glavni cilj u Bosni i Hercegovini je 
da, u skladu sa svojim dostupnim resursima i 
ulogom, pomognemo lokalnim akterima.

Posebno lokalnim vlastima koje su 
odgovorne za provedbu Zakona, kroz 
savjetodavnu, tehničku ali i finansijsku 
podršku, da uspostave i provode zakonski, 
efikasni i humani Sistem za upravljanje 
populacijom pasa koji jedini može trajno 
riješiti ovaj problem. Naša je podrška 
značajnija što je inicijativa lokalnih vlasti veća. 

PROGRAM USAVRŠAVANJA 
VETERINARSKIH STRUČNJAKA

Podizanje kapaciteta veterinarske struke 
ključno je za uspješno provođenje 
kampanja masovne sterilizacije, kao 
najefikasnije metode za suzbijanje broja 
novih pasa na ulicama, ali i podrška 
odgovornom vlasništvu pasa. 

Ovaj program koji je otvoren za veterinarske 
stručnjake iz cijele zemlje, provodi se 
u saradnji sa Veterinarskim fakultetom 
Univerziteta u Sarajevu, uz mentorstvo 
lokalnih i međunarodnih stručnjaka. 
Program koji uključuje dva kursa (Hiruršku 
sterilizaciju i Anesteziju, anelgeziju i pred 
i postoperativnu njegu pacijenta) uvršten 
je 2017. godine i u Program cjeloživotnog 
učenja Univerziteta u Sarajevu i boduje se 
od strane veterinarskih komora.

PROGRAM STERILIZACIJE

Masovna sterilizacija napuštenih i besplatna 
sterilizacija vlasničkih pasa.Sterilizacija se 
smatra najefikasnijom humanom metodom 
za suzbijanje broja napuštenih pasa. Ova 
procedura zaustavlja dalji reproduktivni 
ciklus psa, smanjuje mogućnost pojave 
određenih oboljenja psa u kasnijoj dobi 
njegovog života, te sprečava neželjena 
ponašanja uzrokovana reproduktivnim 
hormonima. Program provode stručnjaci 
koji su uspješno završili i naš Program 
usavršavanja na VFUNSA.

PROGRAM EDUKACIJE VLASNIKA I 
OBUKE PASA – ŠKOLA ZA PSE

U odnosu između psa i njegovog vlasnika 
najvažniji je stav i znanje vlasnika.  
Zato se ovaj program fokusira na 
sprečavanje neželjenog ponašanja psa kroz 
edukaciju vlasnika da što bolje razumiju 
svog psa i da ga nauče lijepom ponašanju 
koristeći isključivo pozitivnu motivaciju i 
nikada kažnjavanje. 

Tako se efikasno i održivo stvara jaka 
veza između vlasnika i psa, na obostrano 
zadovoljstvo, a dok ovakav pas neće biti 
rizik za zajednicu, zajednica ovim dobija jer 
vlasnik nikada neće napustiti psa s kojim 
uspostavi dobar i čvrst  odnos.

PROGRAM EDUKACIJE ŠKOLSKE DJECE

Djeca kao najranjivija kategorija društva, 
ali i njegova budućnost, u kontekstu 
eskaliranog problema s napuštenim psima, 
jedna su od naših ključnih interesnih 
grupa. Osviješćene buduće generacije, uz 
funkcioniranje Sistema, garant su da se 
problem više neće ponavljati.

Program se provodi kroz edukativno-
zabavne radionice za djecu dobi od 7 do 11 
godina u osnovnim školama, a kroz koje se 
može realizirati i nastavni plan i program. 

Cilj ovog programa je smanjiti sigurnosni 
i zdravstveni rizik za djecu koju napušteni, 
ali i vlasnički psi mogu predstavljati, te im 
pomoći da postanu odgovorni građani, i ako 
to odluče, i odgovorni vlasnici pasa. 

PROGRAM FOSTERING  
UDOMLJAVANJA PASA

Udomljavanje po visokim, kvalitetnim 
standardima Fondacije Dogs Trust zasniva 
se na principu pronalaženja idealnog spoja 
između mogućnosti i želja vlasnika, te 
potreba i karaktera psa. 

Cilj je da pas dobije svog vlasnika koji će se 
o njemu odgovorno i sa ljubavlju brinuti 
za cijeli njegov život, a da vlasnik dobije 
ljubimca s kojim će uspostaviti čvrstu vezu 
i od njega dobiti sve koristi koje ovakav pas 
može pružiti. U svemu ovome, na dobitku 
je cijela zajednica jer ovakav pas nije rizik ni 
za druge pse ni za ljude a njegov ga vlasnik 
nikada neće napustiti.

Program fostering udomljavanja bazira se 
na angažmanu fostering volontera koji se 
privremeno brinu za psa dok Predstavništvo 
za njega ne pronađe adekvatan dom. Dogs 
Trust pokriva sve troškove psa dok je pod 
privremenom brigom volontera, i osigurava 
savjetodavnu podršku novom vlasniku u 
periodu prilagođavanja psa na novi dom. 

EDUKACIJA JAVNOSTI I  
PODIZANJE SVIJESTI 

Podizanje svijesti koje djeluje na promjenu 
ponašanja je dugotrajan proces ali ključan za 
postizanje istinski održivog rješenja!

www.dogstrust.ba; You Tube, Facebook, 
Instagram

Na našim kanalima možete pronaći 
jednostavne, zabavne ali vrlo korisne 
informacije o svakom pojedinačnom 
programu, o državnom Zakonu, o Sistemu 
za upravljanje populacijom pasa, o ulogama 
u tom procesu, kao i resurse korisne za 
vlasnike pasa, za veterinarske stručnjake, za 
roditelje i djecu, prosvjetne radnike i sve 
druge zainteresirane građane. 

PROGRAM TEHNIČKE POMOĆI 
(LOKALNIM VLASTIMA)

Uprkos ograničenim resursima koji 
nam onemogućavaju širenje svih naših 
programa na nove regije, a rukovodeći 
se činjenicom da uspostava zakonskog 
sistem a i postizanje efikasnog, trajnog i 
humanog rješenja zavisi najviše od lokalnih 
vlasti, Predstavništvo od 2019. godine 
pokreće novi program. Cilj Programa 
tehničke pomoći je da lokalnim vlastima 
koji pokažu inicijativu za ovakvo rješenje 
savjetodavno i tehnički pomogne da 
planiraju, uspostave i provode elemente 
sistema koristeći svoje dostupne resurse 
na najekonomičniji i najefikasniji način, a 
uz mogućnost naknadne, još direktnije 
podrške, zavisno od pokazanih rezultata i 
naših dostupnih resursa.

